
Marjun Dalsgaard

Tórshavnar Havn hevur stór­
ar ætlanir um at byggja út í 
Nólsoyarfjørð. Tað merkir, at 
Skansin verður umgyrdur av 
farmavirksemi. Hetta heldur 
arkitektur, Palli Gregoriussen 
vera spell. Heldur átti havnar­
økið at verða fríðkað og brúkt 
av býarbørnum og ferðafólki. 
Farmavirksemið átti hinvegin 
at verði flutt inn á Sund. 

- Um hetta verður veru­
leiki kunnu vit gera verandi 
havnarøki um til ein mentan­
ardepil og byggja havnina um 
til ein rættuligan høvuðsstað, 
sigur Palli Gregoriussen. 

Haraftrat hevði Skansin 
komið til sín rætt sum forn­

minni. Sum ætlanin er nú, 
verður eitt stórt ídnaðarøkið 
bygt framman fyri eitt av 
okkara vakrastu fornminnum, 
sigur Palli Gregoriussen. 

Hann hevur gjørt eina 
ætlan fyri, hvussu havnarøkið 
kann gerast miðdepil í høvuðs­
staðnum.

 Her verður gjørligt at 
hava handlar, Tjóðarpall, 
Fróðskaparsetur, løgting og 
bátahavn og á tann hátt skapa 
eitt havnarøki, sum verður 
grundarlag undir høvuðstað­
num, sigur Palli Gregoriussen.

Hann hevur givið Tórs­
havnar Kommunu tekningar­
nar til kunning.

Palli Gregoriussen, arkitektur, hevur av sínum eintingum arbeitt við eini heildarætlan um at flyta 
alt farmavirksemið í Tórshavnar Havn inn á Sund, sum skal gerðast til eina góðshavn. Havnarøkið 
í Tórshavn skal takast upp í býarmyndina og gerast miðdepil í høvuðsstaðarumráðnum

Havnarlagið skal verða mentanardepil

nýtt havnarlag


